
Republika e Kosovës

                                           Komuna e Istogut

Republika Kosovo



                                               Opshtina  Istok

Republic of  Kosovo




                           Municipality of Istog
                                                                                                                                                    http://kk.rks-gov.net/istog/

KUVENDI  I  KOMUNËS
PROJEKT-    RREGULLORE  PËR  NDARJËN E BURSAVE  PËR  STUDENTË

NR.____/2022
Istog, ..........2022
Në bazë të nenit 11,12 paragrafi 12.2. pika c), neni 17 dhe 40 paragrafi 40.2 pika a) të Ligjit Nr. 03/L-040 për Vetëqeverisjen Lokale (Gazeta Zyrtare e Republikës së Kosovës Nr. 28/2008), Ligjit Nr. 04/L-032 për Arsim në Komunat e Republikës së Kosovës  (Gazeta Zyrtare e Republikës së Kosovës Nr.17/2011), në neni 8 paragrafi 1 nen paragrafi 1.4 dhe neni 9 paragrafi 1 nen paragrafi 1.10 të Ligjit Nr. 04/L-054 për Statusin dhe të Drejtat e Dëshmorëve, Invalidëve, Veteranëve, Pjesëtarëve të Ushtrisë Çlirimtare të Kosovës, Viktimave Civile dhe Familjeve të tyre (Gazeta Zyrtare e Republikës së Kosovës Nr.30/31 dhjetor 2011), Udhëzimin Administrativ me Nr. 24/2012 të datës 22.10.2012 për Kategoritë e Studentëve për Asistencë dhe Kushtet për fitimin e Asistencës dhe nenin 33, paragrafi 1 dhe neni 34, paragrafi 2 të Statutit të Komunës së Istogut 01/ Nr.62/2010, Kuvendi i Komunës, në mbledhjen e mbajtur me ........................ miratoi këtë:
PROJEKT-                                               RREGULLORE
PËR NDARJEN E BURSAVE PËR STUDENTË
                                                       DISPOZITAT E PËRGJITHSHME
Neni 1
                                                                           Qëllimi

Me këtë Rregullore përcaktohen kushtet, kriteret, kohëzgjatja e realizimit të bursës, lartësia e bursës dhe procedura për ndarjen e bursave për nxënësit e IAAP-së, për studentët e Komunës së Istogut të cilët studiojnë në Universitete publike në Republikën e Kosovës dhe në Universitete ndërkombëtare sipas listës se Shangait.
Neni 2
Përkufizimet

Komuna- është njësi themelore territoriale e vetëqeverisjes lokale në Kosovë.
DKA-Drejtoria Komunale të Arsimit. 

Student-person që ka regjistruar fakultetin. 
IAAP-Institucioni i Arsimit dhe Aftësimit profesional.

Bursa-Shuma e caktuar e mjeteve financiare që jep komuna një studenti.  
K.N.B-komisioni i formuar me vendim të Kuvendit të komunës i cili merret me shqyrtimin dhe vlerësimin e aplikacioneve të bursave.

K.SH.A-komisioni i formuar me vendim të Kuvendit të komunës i cili merret me shqyrtimin e ankesave që parashtrohen nga studentët ndaj shpalljes së listës preliminare të përfituesve të bursës.
Universitete ndërkombëtare sipas listës se Shangait-universitetet me të njohura që bashkëpunojnë dhe zbatojnë një korrikul të përbashkët.
Neni 3

     Fushëveprimi

Të gjithë nxënësit, studentë banor të Komunës së Istogut, pa dallime: etnie, gjinie, race, feje, dhe politike, të cilët janë nxënës dhe studentë të rregullt, e që janë të regjistruar në IAAP dhe ndonjërin nga fakultet të Universiteteve publike të Republikës së Kosovës dhe Universiteteve ndërkombëtare, me përjashtim të studimeve post-diplomike, kanë të drejt të konkurrojnë për ndarjen e bursave. 
Neni  4
     Ndarja e buxhetit për bursa
1. Komuna e Istogut, varësisht prej mjeteve financiare që ka në dispozicion, ndanë bursa për nxënës dhe student.

2. Kuvendi i Komunës me propozimin e Kryetarit të Komunës, merr vendim për numrin e bursave që do të ndahen për nxënës dhe studentë.

            2.1. lartësia e bursë për nxënës që vijojnë mësimin në të klasës XII të regjistruar në IAAP  

                   është 300€, për një vit shkollor.

            2.2. lartësia e bursë për student të regjistruar në Universitetet Publike në Republikën e 

                   Kosovës është 700,00€, për vit akademik. 


2.3. lartësia e bursës për studentët që studiojnë në Universitete ndërkombëtare (të cilat janë  

                   të renditura nga numri 1-100 sipas listës së Shangait) është 1.000,00 €, për një vit    

3. Bursat ndahen për çdo vit Akademik bazuar me ketë rregullore.

Neni  5
                                                                    Lëmi deficitare

1.Komuna e Istogut, Drejtoria Komunale për Arsim, si lëmi deficitare i parasheh si në vijim:

        1.1. Fakulteti i  Edukimit dhe Fakulteti i Shkencave Matematiko Natyrore, 
                  1.1.1. Matematikë 
1.1.2. Fizikës dhe Kimisë

        2.1. Fakultetin e Mjekësisë 
                   2.2.1. Mjekësi e përgjithshme 
       3.1. Fakultetin e Bujqësisë 
3.1.1. Pemëtari, 
3.1.2. Veterinari
       4.1. Fakulteti i Inxhinierisë mekanike,
4.1.1.termo-energjetikë, energji e ripërtëritëse dhe riciklim
       5.1. Fakulteti i ndërtimtarisë 
5.1.1. konstruktiv

5.1.2. hidroteknik

      6.1. Fakulteti i Arkitekturës

6.1.1. arkitekturë 

                           
Neni  6
 Komisionit për ndarjen e bursave
1. Komisioni për ndarjen e bursave themelohet  ad-hok për çdo konkurs të ri për ndarjen e bursave me vendim të Kuvendit të Komunës duke zbatuar edhe Ligjin 05/L-020/2015 për Barazi Gjinore.

2. Komisioni për ndarjen e bursave përbëhet prej pesë (5) anëtarëve e që duhet të jenë:
           2.1. tre anëtar të propozuar nga Kuvendi i Komunës;

           2.2. një anëtar nga shoqëria civile i propozuar nga Kryetari; dhe
           2.3. drejtori i Drejtorisë për Arsim të jetë në cilësinë e Kryesuesit të Komisionit.
3. Drejtoria për Arsim e shpallë konkursin për ndarjen e bursave, konkursi duhet të jetë i shpallur, në ueb-faqen zyrtare të komunës në tabelën e shpalljeve në afat ligjor prej pesëmbëdhjete (15) ditësh.

4. Në konkurs përcaktohen dokumentet e kërkuara të nevojshme.
Neni  7
Kushtet për konkurrim  
1. Për realizimin e të drejtës në bursës, nxënësit e IAAP duhet ti plotësojnë kushtet si në vijim:

          1.1. të jetë banor i Komunës së Istogut;

    1.2. të jenë nxënës i rregullt i IAAP-së i klasës XII;

    1.3. të ketë përformancë pozitive me shkrim nga Drejtoria e shkollës;
    1.4. nota mesatare të dëshmohet me pasqyrën e notave;

    1.5. të mos jetë përfitues të ndonjë burse tjetër;

          1.6. të mos jetë nxënës i drejtimit Infermieri.

2. Për realizimin e të drejtës në bursës, studentet e Universiteteve Publike të Republikës së Kosovës, duhet ti plotësojnë kushtet si në vijim:

          2.1.të jetë banor i Komunës së Istogut;

          2.2. të jenë student të rregullt;            

    2.3. të mos jenë shfrytëzues të ndonjë burse tjetër, apo të punësuar;

    2.3. të mos kenë humbur vitin akademik gjatë studimeve; 

    2.4. certifikatën e notave si dëshmi e notës mesatare;

    2.5. të dëshmojnë me certifikatë gjendjen e bashkësisë familjare.
3. Për realizimin e të drejtës në bursës, studentet e Universiteteve ndërkombëtare sipas listës se Shangait, nga numri rendori 1-100, duhet ti plotësojnë kushtet si në vijim; 

    3.1. të jenë shtetas të Republikës së Kosovës dhe banore të Komunës së Istogut; 

          3.2. të sjellin dëshmi nga fakulteti ku është pranuar si student i rregullt.

Neni  8

Kriteret për vlerësimin e bursave për nxënës

1. Nxënësit që janë të regjistruar në IAAP duhet ti plotësoj kriteret si në vijim:
         1.1. suksesi i bazuar në notë mesatare nga shkolla/klasa paraprake, vlerësohen me 20- pikë;
         1.2. vërtetimi për gjendjen socio–ekonomike të nxënësit, vlerësohen me 15- pikë;
         1.3. vendbanimi (distanca shkollë –shtëpi) vlerësohen me 0.5 pikë për kilometër lartësi;
         1.4. nxënësit pa të dy prindërit vlerësohen me 15 pikë ndërsa ata me njërin prind          
                vlerësohen me 10 pikë;

         1.5. nxënësi  i vetëm nga familja e ngushtë vlerësohet me 5 pikë, dy nxënës vlerësohen me  

               10  pikë, tre e me shume 15 pikë;
2. Në rast se nxënësit grumbullojnë pikë të njëjta, përparësi  u jipet kandidatëve femra. 

Neni  9
Kriteret për vlerësimin e bursave për student 
1.Fëmijët e dëshmorëve të luftës,  Invalidëve të UÇK-së, të zhdukurve të UÇK-së dhe studentet me nevoja të veçanta do t`ju ndahet bursa jashtë kritereve të përcaktuar me këtë Rregullore, ndërsa të tjerët do t`ju nënshtrohen kritereve si me poshtë: 
1.1. studentët e familjeve të cilët nuk kanë as një anëtar nga familja e ngushtë të  punësuar  

dhe nuk krijojnë  të ardhura nga as një veprimtari të dëshmohet me vërtetim të lëshuar nga Administrata Tatimore e Kosovës kjo kategori vlerësohet me 10 pikë;
1.2. studentët të cili nga familja e ngushtë kanë një anëtar me nevoja të veçanta                     vlerësohen me 5 pikë; 

1.3. studenti  i vetëm nga familja e ngushtë vlerësohet me 5 pikë ,dy student vlerësohen me 10  pikë, tre e me shume 15 pikë;
             1.4. studentët nga familja në asistencë sociale, vlerësohen me 10 pikë;

             1.5. studentët nga familja e ngushtë e invalidit të luftës, studentet nga familja e ngushtë e     

                    veteranit  të luftës, studentët e viktimave civile të luftës, vlerësohen me 10 pikë;
             1.6. studentët pa të dy prindërit vlerësohen me 15 pikë ndërsa ata me njërin prind          
                    vlerësohen me 10 pikë;
             1.7. studentët që e kanë notën mesatare mbi 9 vlerësohet me 30 pikë;
             1.8. studentët që e kanë notën mesatare nga 8 deri 9 vlerësohet me 20 pikë;

             1.9. studentët që e kanë notën mesatare nga 7 deri 8 vlerësohet me 15 pikë;

             1.10. studentet që e kanë notën mesatare nga 6 deri ne 7 vlerësohet me 10 pikë;

             1.11. studentët të cilët vine nga drejtimet deficitare të përcaktuara me nenin 4  të kësaj  

                      rregullore vlerësohen me 20 pikë;
1.12. studentët të cilët kanë regjistruar vitin e parë të studimeve që kanë notën mesatare minimum 4.5 nga shkolla e mesme do të vlerësohen me 15 pike.
2. Në rast se studentët grumbullojnë pikë të njëjta, përparësi  u jipet kandidatëve femra e në rast se kandidatët janë të gjinisë së njëjtë përparësi i jipet kandidatit/es që studion lëmit  deficitare sipas nenit 5. 
3. Kandidatët e liruar sipas paragrafit 1 të kij neni duhet të sjellin dëshmi nga instrutucionet përkatëse.

4.  Përfitues të bursës janë ata që arrijnë pikë me shumë duke u renditur në listë.
Neni  10
 Kriteret për vlerësim e bursave për student që studiojnë në universitete ndërkombëtare

1.Studentët që studiojnë bachellor në universitete ndërkombëtare vlerësohen sipas kritereve të përcaktuar si në vijim: 
1.1. studentët të cilët kanë regjistruar vitin e parë të studimeve që kanë notën mesatare minimum 4.5 nga shkolla e mesme do të vlerësohen me 15 pike.

             1.2. studentët që e kanë notën mesatare mbi 9 vlerësohet me 30 pikë;

      1.3. studentët që e kanë notën mesatare nga 8 deri 9 vlerësohet me 20 pikë;

      1.4. studentët që e kanë notën mesatare nga 7 deri 8 vlerësohet me 15 pikë;

      1.5. studentët që e kanë notën mesatare nga 6 deri ne 7 vlerësohet me 10 pikë;
             1.6. studentët pa të dy prindërit vlerësohen me 15 pikë ndërsa ata me njërin prind          
                    vlerësohen me 10 pikë;

             1.7. studentët të cilët vine nga drejtimet deficitare të përcaktuara me nenin 5  kë kësaj  

                      rregullore vlerësohen me 20 pikë;

2. Studentët që studiojnë ne universitete ndërkombëtare, konkurrencën do ta zhvillojnë ne mes veti  jo me studente qe studiojnë ne universitet publike në vend.

3. Numri i përfituesve të bursave do të varet nga mundësit buxhetore të komunës sipas viteve.

4. Në rast se studentët grumbullojnë pikë të njëjta, përparësi  u jipet kandidatëve femra e në rast

se kandidatët janë të gjinisë së njëjtë përparësi i jipet kandidatit/es që studion lëmit  deficitare sipas nenit 5. 

Neni 11
Obligimet e Drejtorisë për Arsim

1. Obligohet Drejtoria për Arsim që ti kryej të gjitha punët administrative-tekniko të domosdoshme për Komisionin, punët rreth shpalljes së konkursit, formulimit të kontratave si dhe punëve tjera.

2. Të gjithë formularët e aplikimit dhe dokumentet e bashkangjitura i kontrollon Komisioni.
3. Qendra për Shërbim me Qytetar i pranon dokumentet, i skanon i verifikon me origjinalin i fut në sistem-intranet në Drejtorinë Komunale të Arsimit dhe i jep dëshmi palës për dorëzimin e dokumenteve. 
Neni 12
Vlerësimi i kushteve dhe kritereve për ndarjen e bursave
1. Komisioni nga dita e përfundimit të konkursit është i obliguar të filloj me punë, e që në afat prej tridhjetë ditëve (30) ditësh të bëjë vlerësimin e kërkesave dhe të shpallë listën e përfituesve. 
2. Komisioni gjatë procedurës së vlerësimit të kërkesave do të përcaktojë vetë metodën e punës dhe mënyrën e klasifikimit të kërkesave, gjithnjë duke u bazuar në kushtet dhe kriteret e përcaktuara në këtë Rregullore.

3. Komisioni, para shqyrtimit të kërkesave, ka të drejtë të caktojë nenë kritere, të cilat do ti shërbejnë si bazë, krahas kushteve të tjera të kërkuara me këtë Rregullore, për zgjedhjen e përfituesve të bursave.

4. Dokumentet e pakompletuara nuk do të shqyrtohen.

5. Pas përfundimit të procedurës së klasifikimit dhe vlerësimin, Komisioni harton listën përfundimtare të kandidatëve përfitues të bursës.

6. Komisioni gjatë përzgjedhjes së përfituesve të bursës vendos në pajtueshmëri të plotë me kushtet dhe kritere e përcaktuara me këtë Rregullore.  

7. Lista e përfituesve do të shpallet publikisht dhe do të vendoset në tabelën e shpalljeve dhe Ueb-faqen zyrtare të Komunës.

8. Studentet që janë përfitues të bursës në bazë të listës përfundimtare janë të obliguar të lajmërohen në Drejtorin për Arsim dhe ti sjellin:
            8.1. kopjen e letërnjoftimit;

            8.2. konfirmimin e gjirollogarisë bankare ;

            8.3. numrin e telefonit kontaktues dhe e-mail adresën.
9. Shfrytëzuesit e bursës e humbin të drejtën e shfrytëzimit të bursës nëse në afat prej 30 ditëve nuk e sjellin vërtetimin e regjistrimit të semestrit. 
10. Obligohet Komisioni për ndarjen e bursave që të hulumtoj gjendjen ekonomiko sociale të rasteve të deklarimit në kërkesë sipas nënparagrafit 1.4. të nenit 8.

Neni 13
Komisioni për shqyrtimin e ankesave
1. Kuvendi i Komunës me vendim e themelon Komisionin për shqyrtimin e ankesave.

2. Komisioni i ankesave përbehet prej pesë (5) anëtarëve:

          2.1. dy anëtar nga Kuvendi i Komunës;

          2.2. dy anëtar i propozon Kryetari nga ekzekutivi; dhe 

          2.3. një anëtar nga shoqëria civile e propozon Kryetari.
3. Anëtaret e Komisionit për ankesa nuk mund të jenë edhe anëtar të komisionit për ndarjen e bursave.

4. Ankesa lejohet kundër listës përfundimtare të përfituesve të bursave drejtuar komisionit të ankesave.

5. Ankesa parashtrohet në afat prej pesëmbëdhjetë (15) ditësh nga dita e shpalljes së listës së përfituesve të bursave nga Komisioni.

6. Komisioni për shqyrtimin e ankesave në afat prej pesëmbëdhjete (15) ditësh, ju kthen përgjigje me shkrim secilit parashtrues të ankesës.

Neni 14
Lidhja e Kontratave

1. Me studentët përfitues të bursave lidhen kontratat dhe të  njëjtat nënshkruhet nga Kryetari i Komunës dhe përfituesi i bursës.

2. Nëse brenda afatit prej tridhjetë (30) ditësh, nga dita e njoftimit të kandidatit  përfitues të bursës, nuk nënshkruhet kontrata nga ana e studentit,  konsiderohet se ka hequr dorë nga bursa, përfitues do të jetë kandidati sipas radhës.
3. Me kontratë do të përcaktohet: kohëzgjatja për të cilën jepet bursa, obligimet e përfituesit të bursës dhe kushtet tjera.

4. Studentët që fitojnë bursë, të njëjtën do ta marrin sa zgjasin studimet e rregullta në fakultetin të cilin e vijojnë, nëse nuk e humbin vitin.
5. Përfituesit e bursës janë të obliguar që çdo vit arsimor të sjellin dëshmi të regjistrimit të semestrit dhe certifikatën e notave për vitin akademik që e shfrytëzojnë bursën.
6. Nëse përfituesi i bursës ndërron fakultetin, humb të drejtën për bursë.

7. Nga e njëjta familje mund të jetë një përfitues i bursës nëse i plotëson kritere parapara me

 nenin 8. 

Neni  15
     Procedura e pagesës

1. Mjetet financiare paguhen në dy periudha të caktuara gjatë vitit fiskal në xhirollogaritë bankare të përfituesve të bursave, pranë bankave komerciale që studentet i kanë të hapura xhirollogaritë. 

2. Drejtoria për Buxhet e Financa dhe Drejtoria për Arsim janë të obliguar të kujdeset me kohë për alokimin dhe zotimin e mjeteve financiare për bursa.
DISPOZITAT KALIMTARE DHE PËRFUNDIMTARE
Neni 16
Zbatimi

Për zbatimin e kësaj Rregulloreje kujdeset: Kryetari i Komunës, Drejtoria Komunale për Arsim dhe Drejtoria për Buxhet e Financa.
                                                               Neni 17
                                                                        Shfuqizimi

Kuvendi i Komunës e shfuqizon Rregulloren për Ndryshimin dhe Plotësimin e Rregullores për Ndarjen e Bursave 01nr.48/2019 të datës 30.04.2019 si dhe shfuqizohet Rregullorja për Ndarjen e Bursave 01 Nr.49/2017 të datës 31.03.2017.

Neni 18
     Hyrja në fuqi

Rregullorja hynë në fuqi pas miratimit nga Kuvendi i Komunës, dhe 15 ditë pas regjistrimit në zyrën e protokollit të Ministrisë së Administrimit të Pushtetit Lokal. 

                                                                                                 Kryetari i Komunës 
                                                                                                      z. Ilir FERATI

